ანალიტიკის, ადამიანური რესურსების მართვისა და  
საერთაშორისო ურთიერთობების დეპარტამენტის 
უფროსს, პირველადი სტრუქტურული
ერთეულის ხელმძღვანელის მოვალეობის შემსრულებელს
 ქალბატონ თამარ ბასილიას

ქალბატონო თამარ,
გიგზავნით ინფორმაციას ჩვენი სტრუქტურული განაყოფის კომპეტენციის ფარგლებში სახალხო დამცველის მიერ ,,2018 წელს საქართველოში ადამიანის უფლებათა და თავისუფლებათა დაცვის მდგომარეობის შესახებ“ ანგარიშის მიხედვით, რეკომენდაციების შესრულებასთან დაკავშირებით.
პუნქტი 9.2-ქალთა ეკონომიკური აქტივობა და შრომითი უფლებები
რეკომენდაცია - შეიცვალოს ორსულობის, მშობიარობისა და ბავშვის მოვლის გამო შვებულებით სარგებლობისა და თანმდევი გასაცემლის მიღების წესი, ორივე მშობლის მიერ თანაბარი სარგებლობის უზრუნველსაყოფად.
საქართველო-ევროკავშირის ასოცირების შეთანხმების XXX დანართით განისაზღვრა ის დირექტივები, რომელთა ტრანსპოზიციაც უნდა მოხდეს საქართველოს კანონმდებლობაში შრომისა და დასაქმების, ასევე შრომის უსაფრთხოებისა და ჯანმრთელობის დაცვის მიმართულებით. ქალთა უფლებების დაცვის მხრივ აღსანიშნავია XXX დანართის 2006/54/EC და 92/85/EEC დირექტივები, რომლებიც შეეხება ქალების შრომითი უფლებების გაუმჯებესებას (კერძოდ ადგენს, რომ ქალს, რომელიც იმყოფება შვებულებაში ორსულობის, მშობიარობისა და ბავშვის მოვლის გამო, უნდა ჰქონდეს შვებულების პერიოდის გასვლის შემდეგ სამსახურში მის თანამდებობაზე ან ტოლფას თანამდებობაზე დაბრუნების უფლება იმ პირობებით, რომლებიც მისთვის ნაკლებ ხელსაყრელი არ არის, და ასევე უფლება ისარგებლოს ნებისმიერი გაუმჯობესებული სამუშაო პირობებით, რისი უფლებაც მას ექნებოდა სამუშაოზე ყოფნის პერიოდში და სხვ.) და ითვალისწინებს ორსული, ახალნამშობიარები და მეძუძურ მუშაკთათვის შრომის უსაფრთხო პირობებისა და ჯანმრთელობის გაუმჯობესების ხელშეწყობის მიზნით ზომების შემოღებას (დაცვას მათ მიერ მძიმე, მავნე და საშიშპირობებიანი, ასევე ღამის სამუშაოების შესრულების დროს, განსაზღვრავს მშობიარობის გამო შვებულების ხანგრძლივობას, კერძოდ, ადგენს 2 კვირიან სავალდებულო დეკრეტულ შვებულებას, ორსული დასაქმებულებისთვის ადგენს სამედიცინო გამოკვლევებისთვის გაცდენილი საათების ანაზღაურების ვალდებულებას და სხვ.). საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო მუშაობს  ქალთას შრომითი უფლებების გაუმჯობესების მიზნით დასახელებული დირექტივებიდან გამომდინარე ვალდებულებების ფარგლებში.
მუხლი 24.3 შეზღუდული შესაძლებლობების მქონე პირთა დასაქმება
რეკომენდაცია : უზრუნველყოს სამუშაოს  მაძიებელ  და დასაქმებულ შშმ პირთა მონაცემთა ბაზის სრულყოფა.სისტემურად აწარმოოს შშმ პირთა საჯარო და კერძო სექტორში დასაქმების,ასევე,დასაქმების ხელშემწყობი სახელმწიფო პროგრამის სხვადასხვა კომპონენტების სტატისტიკური მაჩვენებლების ანალიზი.
    ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შრომისა და დასაქმების პოლიტიკის დეპარტამენტი, სოციალური მომსახურების სააგენტოს დასაქმების პროგრამების დეპარტამენტის მეშვეობით ახორციელებს სამუშაოს მაძიებელ შშმ პირთა რეგისტრაციას დასაქმების პორტალ worknet.gov.ge ზე, შესაბამისად პორტალზე რეგისტრირებული შშმ პირები არიან შრომისუნარიანი, აქტიური, სახელმწიფო პროგრამის შესახებ ინფორმირებული მოქალაქეები. დასაქმების პროგრამების დეპარტამენტი მოკლებულია შესაძლებლობას აწარმოოს სტატისტიკა ქვეყნის მასშტაბით შშმ პირთა დასაქმების საერთო მაჩვენებლებთან დაკავშირებით (კერძო, არაფორმალურ და საჯარო სექტორებში). 2018 წლის მონაცემებით worknet.gov.ge-ზე რეგისტრირებულია 7 117 სამუშაოს მაძიებელი შშმ პირი.
   დასაქმების ხელშეწყობის მომსახურებათა განვითარების სახელმწიფო პროგრამის ფარგლებში  (მონაწილეობის უპირატესი უფლებით სარგებლობენ შშმ პირები)  მომსახურება გაეწიათ:
ინდივიდუალური კონსულტაცია- 474 შშმ პირი;
ჯგუფური კონსულტაცია - 51 შშმ პირი;
საშუამავლო მომსახურება - 156 შშმ პირი;
პროფ. კონსულტაცია, კარიერის დაგეგმვა - 3 შშმ პირი;
მხარდაჭერითი დასაქმება - 23 შშმ პირი;
პროფესიული მომზადება-გადამზადების და კვალიფიკაციის ამაღლების სახელმწიფო პროგრამაში“ – 95 შშმ პირი;
მიწოდებული სერვისების შედეგად 2018 წელის მონაცემებით დასაქმებულია 99 შშმ პირი.

   დასაქმების პროგრამების დეპარტამენტი ყოველწლიური ანგარიშის ფარგლებში, თვისობრივი კვლევების ფორმატში აწარმოებს სახელმწიფო პროგრამის მიმდინარეობის  ანალიზს.მიღებული მონაცემები მიგვანიშნებს უფრო სიღრმისეული კვლევების განხორციელების აუცილებლობაზე, შესაბამისი  სპეციალისტების (ანალიტიკოსების) მონაწილეობით.
რეკომენდაცია: დაასრულოს შეზღუდული შესაძლებლობების მქონე პირთა დასაქმების ხელშეწყობის  ერთიანი  კონცეფციის  და სხვა ნორმატიული დოკუმენტების შემუშავების პროცესი,შეზღუდული შესაძლებლობების მქონე პირთა ჩართულობით.
შშმ პირთა დასაქმების ხელშეწყობის საკითხებზე, სამინისტროში 2016 წელს შეიქმნა სამუშაო ჯგუფი (მინისტრის ბრძანება #01-101/ო, 27 აპრილი, 201 წ.), რომლის შემადგენლობაშიც სახელმწიფო უწყებების, სოციალური პარრტნიორებისა და დაინტერესებული მხარეების გარდა მონაწილეობდნენ შშმ პირთა ორგანიზაციების წარმომადგენლები. ჯგუფის საქმიანობის მიზანი იყო,  შრომის ბაზარზე შშმ პირთა საჭირიებების იდენტიფიცირება და დასაქმების ხელშეწყობის კონცეფციის შემუშავება. სამუშაო ჯგუფის საქმიანობის ფარგლებში შემუშავდა ,,შშმ პირთა დასაქმების ხელშეწყობის კონცეფციის“ სამუშაო ვერსია, რომელიც სრულად ითვალისწინებს გაეროს ,,შშმ პირთა შესახებ კონვენციის„ მოთხოვნებს. ქვეყანაში არსებული ეკონომიკური მდგომარეობის გათვალისწინებით საერთაშორისო დოკუმენტით აღებული ვალდებულებების შესრულება, დაგეგმილია ეტაპობრივად დასაქმების სფეროში მიმდინარე  რეფორმების პარალელურად.
რეკომენდაცია: გააძლიეროს კერძო სექტორში შშმ პირთა დასაქმების წახალისების და დამსაქმებელთა და საზოგადოების  სხვა  წევრების  ცნობიერების  ამაღლებისკენ მიმართული ღონისძიებები.
   შშმ პირთა დასაქმების წახალისებისა და დასაქმებულთა და საზოგადოების სხვა წევრების ცნობიერების ამაღლების მიზნით, დასაქმების პროგრამების დეპარტამენტი ყოველწლიურად აწყობს დასაქმების ფორუმებს და მედიატურებს. 2018 წელს სხვდასხვა რაიონში ჩატარდა 13 დასაქმების ფორუმი და 2 მედიატური. ღონისძიებბზე მნიშვნელოვანი ყურადღება ეთმობა შშმ პირთა დასაქმების საკითხებს.  ხდება მოსახლეობის ინფორმირება შშმ პირთა დასაქმების შესაძლებლობებზე, მიმდინარე და დაგეგმილ პროგრამულ ღონისძიებებზე.
რეკომენდაცია: უზრუნველყოს  სახელმწიფო  პროგრამებში  შეზღუდული შესაძლებლობების  მქონე  პირთა  მხარდაჭერითი  დასაქმების  კომპონენტების გაძლიერება ხარისხის ამაღლება, მათ შორის, დასაქმების კონსულტანთა რაოდენობის, სულ მცირე,გაორმაგება და კვალიფიკაციის ამაღლება, ასევე, სუბსიდირების კომპონენტით გათვალისწინებული ვაუჩერის თანხის მატება.
   შშმ პირთა დასაქმების ხელშეწყობის ეფექტურობის ამაღლების მიზნით, მიმდინარე წელს იგეგმება მხარდაჭერითი დასაქმების კომპონენტის გაძლიერება, შესაბამისი სპეციალისტების დამატებით და კვალიფიკაციის ამაღლებით, ამჟამად პროგრამაში ჩართულია 11 კონსულტანტი.
  სუბსიდირების კომპონენტით გათვალისწინებული ვაუჩერის თანხა რეგლამენტირებულია მთავრობის დადგენილებით.

მუხლი: 25.2 შრომის ბაზარზე ხანდაზმულ პირთა დასაქმების შესაძლებლობების განვითარება.
რეკომენდაცია: შრომის ბაზრის კვლევის საფუძველზე,შეაფასოს ხანდაზმულ პირთა დასაქმების შესაძლებლობები.დასაქმების ხელშემწყობი სახელმწიფო პროგრამების ფარგლებში გაითვალისწინოს ხანდაზმულ პირთა სპეციალური საჭიროებები.
,,დასაქმების ხელშეწყობის მომსახურებათა განვითარების სახელმწიფო პროგრამის“ თანახმად პროგრამაში მონაწილეთა მინიმალური ასაკი განსაზღვრულია 16 წლით. ზედა ასაკობრივი შეზღუდვა მონაწილეობის მსურველთა მიმართ არ არის. შესაბამისად მაღალი ასაკობრივი ჯგუფის 50 წელზე უფროსი სამუშაოს მაძიებლები სარგებლობენ სახელმწიფო პროგრამით განსაზღვრული ყველა მომსახურებით.
რეკომენდაცია: აწარმოოს სახელმწიფო პროგრამების ფარგლებში დასაქმებულ ხანდაზმულ პირთა დიფერენცირებული სტატისტიკა,დასაქმების სფეროების გათვალისწინებით.
დასაქმების პორტალზე (worknet.gov.ge) დღეის მდგომარეობით დარეგისტრირებულია 55110 50 წელს  გადაცილებული მოქალაქე.
2018 წელს დასაქმებული 1888 მოქალაქიდან 50 წელზე უფროსი 262 პირია.
რეკომენდაცია: უზრუნველყოს ხანდაზმულთა სპეციფიკური პროფ.ორიენტაციისა და პროფესიული საჭიროებების შესწავლა  და შესაბამის პროგრამებში მათი გადანაწილება.
სახელმწიფო პროგრამაში მონაწილეობის მსურველ მაღალი ასაკობრივი ჯგუფის მოქალაქეთა პროფესიული განზრახვების შესწავლისა  და პროფესიული ორიენტაციის დაზუსტების მიზნით,ხანდაზმული მოქალაქეები სარგებლობენ პროგრამის სხვადასხვა კომპონენტით განსაზღვრული მომსახურებებით. კერძოდ: 2018 წელს პროგრამული მომსახურებებით ისარგებლეს:
სტაჟირება -18;
სუბსიდირება-6;
მომზადება გადამზადება -286;
ჯგუფური კონსულტირება- 277;
საშუამავლო მომსახურება-89.
  დღეის მდგომარეობით, დასაქმების პროგრამების დეპარტამენტის შესაძლებლობები, ხანდაზმულ მოქალაქეთა დასაქმების დიფერენცირებული  სტატისტისკის წარმოებასთან დაკავშირებით შემოიფარგლება მხოლოდ დასაქმების ხელშეწყობის პროგრამული ღონისძიებებით. ხანდაზმულ მოქალაქეთა სპეციფიკური პროფორიენტაციისა და  პროფესიული საჭიროებების შესწავლა დაგეგმილია დასაქმების სფეროში მიმდინარე რეფორმებისა და შრომის ბაზრის ინფრასტრუქტურის განვითარების პარალელურად.
28.6.საოკუპაციო ხაზის მიმდებარე სოფლებში მცხოვრებ პირთა უფლებები.
კონფლიქტური ზონის მიმდებარე ტერიტორიაზე მცხოვრები ან იძულებით გადაადგილებული საქართველოს მოქალაქეები დასაქმების ხელშეწყობის მომსახურებათა განვითარების სახელმწიფო პროგრამის ფარგლებში,თანაბარი პირობების არსებობისას,  სხვა მოქალაქეებთან შედარებით,სარგებლობენ მონაწილეობის უპირატესი უფლებით.
დასაქმების პორტალ www.worknet.gov.ge-ზე სულ რეგისტრირებულია 16952 ოკუპირებული ტერიტორიებიდან იძულებით გადაადგილებული და საოკუპაციო ხაზის მიმდებარე ტერიტორიებზე მცხოვრები საქართველოს მოქალაქე.
[bookmark: _GoBack]პროგრამით გათვალისწიებული სერვისებით, ინდივიდუალური და ჯგუფური კონსულტაციები,საშუამავლო მომსახურება,დასაქმების ფორუმები-მონაწილეობა მიიღეს და ისარგებლეს 4886 პირმა.
მომზადება-გადამზადების პროგრამაში მათი ჩართულობა:
2015წ.-52 მოქალაქე;
2016წ-156 მოქალაქე;
2017წ.-159 მოქალაქე;
2018წ-226 მოქალაქე;
პუნქტი 31.1. თავშესაფრის მაძიებელთა და საერთაშორისო დაცვის მქონე პირთა უფლებრივი მდგომარეობა 
რეკომენდაცია : საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს: 
• უზრუნველყოს საერთაშორისო დაცვის მქონე პირთა ინტეგრაციის პროგრამების შესახებ საინფორმაციო შეხვედრების ჩატარება და ცნობიერების ამაღლება, როგორც ბენეფიციარებში, ისე ადგილობრივ საზოგადოებაში.
• უზრუნველყოს ქართული ენის კურსების ხელმისაწვდომობა თავშესაფრის მაძიებელი პირებისთვისაც. 


2019 წელს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შრომისა და დასაქმების პოლიტიკის დეპარტამენტის მიერ მომზადდა უცხოელთა ინტეგრაციის სერვისების განხორციელების მინით, შესაბამისი საგრანტო კონკურსის გამოსაცადებლად საჭირო დოკუემტაცია. საგრანტო კონკურსის ჩასატარებლად საჭირო ტექნიკური პროცედურების (რომლებიც დადგენილია შესაბამისი კანონმდებლობით) დასრულებისა და საგრანტო კონკურსში გამარჯვებული ორგანიზაციის გამოვლენის შემდგომ დაიწყება ინტეგრაციის ცენტრში უცხოელთა ინტეგრაციის კუთხით ზემოთხსენებული სერვისების მიწოდება. საგრანტო პროგრამის მიმართულების აღწერილობის ერთ-ერთ პუნქტს წარმოადგენს გრანტის მიმღებისთვის სამიზნე ჯგუფის ინფორმირებულობის ვალდებულება, რომლითაც განმცხადებელმა უნდა წარმოადგინოს სამიზნე ჯგუფის ინფორმირებისათვის განსახორციელებელი აქტივობების კონცეფცია და სამოქმედო გეგმა. დამატებით, მიგრაციის პოლიტიკის განვითარების საერთაშორისო ცენტრის მხარდაჭერით 2019 წლის საგრანტო პროგრამის დაწყების შესახებ მომზადდება საინფორმაციო ვიდეორგოლი, რომელიც განთავსდება საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ვებ გვერდსა და ფეისბუქ გვერდზე.
დამატებით, 2019 წლის საგრანტო პროგრამაში დაემატება თავშესაფრის მაძიებლებისა და საქართველოში სტატუსის მქონე, მოქალაქეობის არმქონე პირებისთვის ქართული ენის შესწავლის შესაძლებლობა.
პატივისცემით,



